
Fason pou Entèprete Rapò Kredi Ou 
 
Kisa kredi ye? 
Kredi se lè ou itilize lajan yon lòt moun epi ou fè moun sa a pwomès pou remèt li lajan an 
nan yon dat. Gen de (2) kalite kredi prensipal: Kredi Renouvlab ak Kredi a Tanperaman. 
 
Pi bon egzanp kredi renouvlab se yon kat kredi. Si yo apwouve ou pou yon kat kredi, 
enstitisyon ki ba ou kat kredi a ap mete yon sèten kantite lajan disponib pou ou lè ou vle 
itilize li. Kantite lajan maksimòm nan rele yon limit. Ou kapab “prete lajan” nan konpayi 
kat kredi a jiska limit sa a. Si ou gen yon balans avèk konpayi kredi a, chak mwa ou dwe 
fè omwen yon peman minimòm jouk lè ou fin ranbouse sa ou te prete a. Tank ou fè plis 
peman pou ranbouse dèt la tank ou kapab prete ankò. Men yon egzanp espesyal: 
 
Nan yon limit $1500 dola, mwen prete $500 dola. Sa vle di mwen kapab toujou itilize kat 
kredi mwen jiska $1000 dola, men sa vle di tou m ap dwe omwen yon peman minimòm 
chak mwa jouk lè mwen ranbouse $500 dola a pou mete li a $0 dola. Depi mwen peye li 
pou mete li a $0 dola, m ap gen $1500 dola ki disponib pou mwen ankò. 
 
Pi bon egzanp kredi a tanperaman se yon prè. Si yo apwouve ou pou yon prè, 
enstitisyon ki prete ou lajan an ap ba ou chèk pou kantite lajan ou te apwouve a. Poutèt 
sa, w ap gen obligasyon pou fè peye yon kantite lajan fiks chak mwa pandan yon sèten 
kantite mwa oswa ane, selon ki kondisyon enstitisyon ki prete ou lajan an te endike nan 
gwoup dokiman prè a. Men yon egzanp espesyal: 
 
Mwen jwenn yon prè pèsonèl nan yon bank pou $1500 dola. Yo ban mwen yon chèk pou 
$1500 dola. Kounye a, mwen dwe peye yo yon kantite lajan X chak mwa jouk lè mwen 
ranbouse yo tout $1500 dola a. 
 
Kisa enterè ye? 
Nan toulède ka yo, enstitisyon ki prete ou lajan an ap fè ou peye enterè. Enterè se pri ou 
peye poutèt ou itilize lajan yon lòt moun. Kantite lajan enterè yo mande a fiks sou fòm 
yon pousantaj sa ou dwe a. Anjeneral, li eksprime sou fòm yon to enterè anyèl an 
pousantaj. Lè ou fè peman ou chak mwa ba yon enstitisyon ki prete ou lajan, pati peman 
an se sa ou te prete a, epitou pati peman an se enterè ou dwe a. 
 
Nan ka yon kredi renouvlab, ou peye enterè sèlman lè ou gen yon balans. Pa egzanp, si 
mwen te itilize kat kredi mwen pou achte pou $500 dola, mwen gen yon balans kounye a, 
sa ki vle di m ap gen pou fè peman yo. Pati nan peman chak mwa a (yon pousantaj 
balans lan) prale nan frè enterè pou itilizasyon lajan yon lòt moun, epitou pati peman an 
prale pou ranbouse manman lajan an, ki se kantite lajan mwen dwe a. 
 
Nan yon kredi a tanperaman, sitiyasyon an sanble anpil. Pati peman fiks chak mwa a pral 
le nan enterè a epi pati peman an prale nan manman lajan an. Nan moman yo apwouve 
mwen pou prè a, y ap fè mwen konnen kisa to enterè anyèl la pral ye. Nan moman mwen 
te fin peye $1500 dola mwen te prete a, m ap ranbouse plis pase $1500 dola. M ap 
ranbouse $1500 dola + enterè yo reklame a kòm yon pousantaj balans mwen chak mwa. 

Kijan ou bati kredi ou? 
Anpil moun jwenn refi pou kredi paske yo gen yon ti kredi oswa yo pa gen kredi ditou nan 
non yo. Pou bati yon dosye kredi, ou dwe prete lajan epi ou dwe ranbouse lajan ou prete 
a dapre kondisyon prè a. Ou kapab jwenn yon kat kredi, answit ou kapab itilize kat kredi 
a enpe chak mwa epi ou kapab ranbouse li regilyèman pou kreye yon istwa kredi. Men, si 
ou aplike pou yon kat kredi epi ou pa janm itilize li, ou pa bati yon istwa kredi. Ou dwe 
itilize kat kredi a epi ou dwe fè peman yo pou yon dosye kredi akimile. Ranbousman prè 
etidyan ou se yon lòt fason pou bati kredi ou. 
 
Pou kisa li enpòtan pou gen “bon” kredi? 
Si ou itilize oswa fè peman sou kat kredi ou oswa si ou fè ranbousman yo sou lajan ou 
prete, w ap bati yon dosye peman alè k ap pwouve ou se yon moun “ki sòlvab”. 
Enstitisyon ki ka prete ou lajan ap analize istwa kredi ou pou detèmine si yo kwè w ap 
ranbouse yo lajan an. Yon istwa peman yon sèl fwa ap pwouve enstitisyon prè a yo ou ta 
peye yo yon sèl fwa tou. Yon fason envès, peman an reta yo ap gen move konsekans sou 
ou, epi y ap enstitisyon prè yo panse ou se risk pou yo ba ou kredi. Poutèt sa, ap gen 
mwens chans pou yo prete ou lajan oswa y ap prete ou lajan pou yon pi yon gwo to 
enterè, sa k ap fè li pi chè pou jwenn kredi. Sa kapab afekte ou lè w ap achte yon kay 
oswa lè w ap jwenn yon prè etidyan oswa lè w ap jwenn yon prè pou biznis oswa yon prè 
pèsonèl. 
 
Answit, anpil diferan kalite konpayi ki pa enstitisyon prè kòmanse ap analize istwa kredi 
ou pou detèmine nivo responsablite ou. Souvan, moun ki ka lwe kay ba ou oswa ki ka 
patwon ou ap analize istwa kredi ou nan desizyon y ap pran pou lwe ou yon apatman 
oswa pou ofri ou yon djòb. Menm konpayi telefòn selilè yo tcheke kredi ou souvan nan jou 
sa yo. Si ou pa gen kredi oswa si kredi ou domaje, ou ka jwenn refi pou yon kontra 
telefòn selilè oswa yo ka fòse ou peye yon depo sekirite pou ou kapab jwenn telefòn nan. 
 
Kisa yon rapò kredi ye? 
Rapò kredi ou bay yon rezime istwa kredi ou epi li pèmèt enstitisyon prè yo analize si ou 
ta yon moun ki arisk oswa ki pa arisk pou yo prete ou lajan. Yon rapò kredi se sanble 
anpil avèk yon bilten ou ta resevwa nan lekòl- Se yon bilten pou nivo responsablite kredi 
ou. Rapò kredi ou gen ladan non ou, adrès ou, dat ou fèt, nimewo sekirite sosyal ou, ak 
non patwon ou. Plizyè kont avèk enstitisyon prè a (prè, kat kredi, ak sèten lòt dèt) endike 
ladan, pou montre kijan kredi ou ogmante epi si ou te peye alè. Si ou te anreta nan 
peman yon kont oswa si yo te voye kont lan ba yon ajans rekouvreman, sa ap note nan 
rapò kredi a tou. 
 
Enfòmasyon piblik tankou fayit, sezi-ipotèk, oswa dwa privilèj pou taks ap endike nan 
rapò kredi ou. Ap gen yon dosye nenpòt demann rapò kredi ou te fè nan dènye ane a ak 
yon dosye nenpòt demann ki asosye avèk travay ou pou de (2) dènye ane yo. Sa ka gen 
enfòmasyon sou eksperyans travay ou, sou kay posede, sou revni ou ak sou adrès anvan 
ou yo tou. 

Kisa yon eskò kredi ye? 
Si rapò kredi a se yon bilten, lè sa a eskò kredi a se nòt ou. Biwo kredi yo fè yon sentèz 
istwa peman ou, kantite lajan ou dwe, kantite kat kredi ak prè ou genyen, ak dire istwa 
kredi ou pou vini avèk yon nimewo ant 400 ak 800 ki endike yon lide sou fason ou sòlvab. 
Si ou resevwa yon eskò kredi ki anba 650 ou ka gen pwoblèm pou prete lajan. Si ou gen 
yon eskò kredi ki apeprè 700 lè sa a yo kwè ou gen yon ekselan kredi. 
 
Kijan ou jwenn yon kopi rapò kredi ou? 
Li enpòtan pou konnen kisa ki nan rapò kredi ou, epi pou korije nenpòt enfòmasyon ki pa 
egzat tanzantan. Ou gen dwa pou jwenn yon kopi rapò kredi ou, epi pou fè biwo kredi yo 
korije nenpòt enfòmasyon ki pa egzat ladan. Enfòmasyon negatif yo kapab fè diferans ant 
jwenn yon prè ak jwenn yon refi, poutèt sa li enpòtan anpil pou ou analize rapò kredi ou 
avèk anpil atansyon epi pou asire li egzat. 
 
Tout moun gen dwa pou mande yon rapò kredi gratis nan chak nan twa (3) biwo kredi 
prensipal yo chak ane. Pou fè sa, ale sou sitwèb www.annualcreditreport.com oswa rele 
nimewo 1 877-322-8228. 
 
Si ou jwenn refi pou kredi (si yo pa ba ou yon prè oswa yon kat kredi), ou gen dwa pou 
jwenn yon kopi rapò kredi ou gratis, depi ou fè demann lan anvan 60 jou ki vini apre lè ou 
jwenn refi pou kredi a. Ou kapab jwenn rapò kredi ou gratis tou si ou nan chomaj, si w ap 
resevwa asistans piblik oswa si ou kwè dosye kredi ou manke presizyon akòz fwod.  
 
Men twa (3) biwo kredi prensipal yo: 

Equifax 
P.O. Box 740241 
Atlanta, GA 30347 
(800) 658-1111 
http://www.equifax.com 

Experian 
P.O. Box 949 
Allen, TX 75013  
(888) 397-3742 
http://www.creditexpert.com 

Trans Union 
P.O. Box 2000 
Chester, PA 19022  
(800) 888-4213 
http://www.tuc.com 

 
Kijan pou ou korije erè nan rapò kredi ou? 
Dapre lalwa, biwo kredi yo responsab pou mennen ankèt epi pou korije enfòmasyon ki pa 
egzat oswa enfòmasyon ki pa konplè nan rapò kredi ou. Pou mande yo pou fè sa, ou dwe 
kontakte biwo kredi yo alekri pou fè yo konnen enfòmasyon ou kwè ki pa egzat la. Anplis 
non ou, adrès ou, ak Nimewo Sekirite Sosyal ou, lèt la ta dwe endike chak enfòmasyon ki 
nan rapò w ap diskite sou li a, sa ou kwè ki se enfòmasyon kòrèk la epi pou kisa. Mande 
yon koreksyon epi mete kopi nenpòt dokiman ki sipòte pozisyon ou. Ou ka vle mete yon 
kopi rapò ou ki gen enfòmasyon espesyal ki gen wonn ladan yo. Voye lèt la sou fòm 
kourye sètifye epi mande pou yo voye resi ba ou pou ou kapab gen dokiman ki pwouve 
biwo kredi te resevwa lèt ou. Konsève kopi tout korespondans ou yo. 
 
Kredi biwo yo gen obligasyon pou mennen ankèt sou konfli yo anvan 30 jou (sof si yo 
konsidere konfli ou a pa jistifye). Yo dwe fè enstitisyon prè ki konsène a ak tout lòt kredi 
biwo yo konnen enfòmasyon ki kòrèk yo. Finalman, yo dwe ba ou yon kopi gratis rapò 
kredi ou si konfli a fè vin gen yon chanjman. Nou mete yon modèl lèt konfli pou referans 
ou: 

Modèl Lèt Konfli 
 
Non ou, Adrès ou, Dat la 
Depatman ki Okipe Zafè Plent 
Modèl Lèt Konfli 
 
Non Ajans Rapòtaj Kredi a 
Vil, Eta, Kòd Postal Adrès la 
 
Chè Mesye oswa Madam: 
Mwen ekri ou pou diskite sou enfòmasyon sa yo ki endike nan rapò kredi mwen. 
Enfòmasyon m ap diskite sou yo gen wonn ladan yo nan kopi ki vini ansanm avèk rapò 
mwen. 
 
Enfòmasyon sa a [idantifye enfòmasyon an dapre non, sous, dat ak kalite 
enfòmasyon an] se enfòmasyon [ki pa egzat oswa ki pa konplè] paske [dekri sa ki 
pa bon an epi di pou kisa]. Mwen mande pou yo [efase oswa chanje] enfòmasyon yo pou 
montre enfòmasyon ki kòrèk yo. 
 
Mwen mete kèk kopi [dekri dokiman ou yo, tankou dosye peman, resi, chèk anile, 
dokiman tribinal] ki sipòte pozisyon ou. Tanpri mennen yon ankèt sou zafè sa a epi 
[efase oswa korije] enfòmasyon ki nan konfli a imedyatman. 
 
Mèsi pou asistans ou nan zafè sa a. Sensèman, 
 
(Non Ou) 
 
Dokiman ki nan anvlòp la: [bay lis sa ou mete nan anvlòp la, avèk youn 
enfòmasyon ki endike sou chak liy] 
 
 
Kisa enfòmasyon negatif ki nan rapò kredi ou ye?  
Enfòmasyon negatif ka parèt nan rapò kredi ou si ou te janm fè peman an reta, si ou te 
deklare fayit, oswa si yo te voye non ou nan ajans rekouvreman, elatriye. Pifò 
enfòmasyon yo – pozitif ak negatif – ap rete nan rapò kredi ou pandan sèt (7) ane. Men 
kèk eksepsyon nan règ sa a: 
 

 Enfòmasyon sou fayit ka rete nan rapò kredi ou pandan 10 ane. Yo kapab rapòte 
enfòmasyon sou yon pwosè oswa sou yon jijman ki pa peye kont ou pandan sèt 
(7) ane oswa jouk lè tan limit lan fini, kèlkeswa sa ki pi long lan. 

 Enfòmasyon sou kondanasyon kriminèl pa gen limit nan tan. 
 Enfòmasyon sou kredi yo rapòte nan repons pou yon aplikasyon pou djòb k ap 

peye yon salè ki plis pase $75,000 dola pa gen limit. 
 Enfòmasyon sou kredi yo mande pou yon aplikasyon pou plis pase $150,000 dola 

kredi oswa asirans-vi pa gen limit. 
 
Kijan ou repare kredi ou? 
Ou kapab resevwa yon eskò kredi ki ba akòz bòdwo ou te peye anreta oswa ou pa t peye 
ditou, akòz enfòmasyon ki pa egzat, oswa twòp dèt jeneral pou revni ou. Si ou gen yon 
eskò kredi ki ba, reparasyon kredi ou ap pran tan epi sa mande disiplin. Ou ka vle jwenn 
konsèy pou ede ou gwoupe dèt ou oswa pou ede ou kreye yon bidjè k ap pèmèt ou peye 
bòdwo ou yo alè. 

Pifò enstitisyon prè ap negosye plan peman oswa aranjman avèk yon moun ki anreta nan 
peman yo. Yon plan peman gen ladan fèmti kont ou, blokaj balans lan nan yon sèten 
kantite lajan, epi ranbousman yon kantite lajan fiks chak mwa (dapre sa ou gen mwayen 
pou peye jouk lè ou ranbouse dèt ou). Anjeneral, enstitisyon prè yo pito yon aranjman. 
Si ou pa kapab peye tout balans ou, ou kapab fè yon akò pou peye yon kantite lajan redui 
yo aksepte. Ou gen pou fè peman sa a nan yon pati oswa de (2) pati, men, poutèt sa, w 
ap bezwen gen lajan disponib. 
 
Si yo voye kont ou nan yon ajans rekouvreman, lè sa a enstitisyon prè orijinal la deside 
sispann eseye fè rekouvreman dèt ou. Olye sa, yo chwazi pou vann dwa pou fè 
rekouvreman an ba ajans rekouvreman yo. Kounye a, ajans sa a posede kont ou epi li 
kapab fè rekouvreman peman an legalman nan men ou. Si kont ou nan rekouvreman, sa 
ap parèt nan rapò kredi ou. Si ou fè yon plan peman oswa yon akò avèk ajans 
rekouvreman an sa ap parèt nan rapò kredi ou tou. Si ou fè aranjman peman li pi bon 
pase si ou gen peman an reta ki parèt nan rapò kredi ou, men sa pa gen menm 
konsekans sou kredi ou tankou si ou peye alè. Bagay ki pi enpòtan pou sonje lè w ap 
negosye avèk swa yon ajans rekouvreman oswa yon enstitisyon prè se pa dakò pou 
aranjman peman ou pa gen mwayen pou fè. 
 
Kijan rapò kredi ou afekte lè ou marye? 
Ou responsab pou dèt pa ou ak pou nenpòt dèt ou fè ansanm avèk patnè ou (oswa 
nenpòt lòt moun). Ou pa responsab pou dèt apa patnè ou. Pa egzanp, si oumenm ak 
patnè ou gen yon kat kredi ki sou non nou toulède, nou responsab ansanm pou bòdwo a 
si nou toulède te siyen aplikasyon an. 
 
Ki konsekans divòs ap genyen sou dosye kredi mwen? 
Ou responsab pou tout kont komen ou oumenm ak patnè ou te aplike pou endike sou 
kont lan. Ou pa responsab pou kont apa patnè ou. 
 
Anpil moun jwenn istwa kredi yo gen konsekans negatif akòz yon divòs. Ou ka peye 
bòdwo yo an reta lè gen dezakò konsènan kimoun ki responsab pou peye ki bòdwo; yon 
patnè ka refize peye sou kont komen yo, oswa li ka eseye fè lòt moun nan responsab pou 
tout dèt yo. Nan senaryo sa a, li enpòtan pou aplike pou kredi sou non pa ou epi pou 
devlope dosye pa ou apa. Li enpòtan tou pou diskite sou pwoblèm sa a avèk avoka ou nan 
moman divòs ou. Si ou divòse, ou ka vle fèmen kont komen yo oswa kont patnè kote 
patnè ou kapab siyen. 
 
 
 
 
 
Adapte nan dokiman Pace University Small Business Development Center distribiye. Otè: Isabel M. 
Isidro. Dwadotè 2000, PowerHomeBiz.com LLC. 
 
 
 
 
 
 
 


